
條目： 

《文殊師利問經》 

內容： 

468 文殊師利問經  二卷  梁僧伽婆羅譯 

 469 文殊問經字母品第十四  不空譯 (乃前經之一品) 

經出極遲，引有楞伽經偈，敍僧團內之戒律甚多，又諸部分引菩薩戒等。 

 

條目： 

《佛說文殊師利巡行經》 

內容： 

470 佛說文殊師利巡行經  魏菩提流支譯 

 471 佛說文殊師利行經  隋豆那掘多譯 

文殊微問舍利弗入禪為緣起，發揮無所有義。 

四百比丘證阿羅漢，一百比丘現身入地獄。──佛說：此一百比丘以聞深法故，一觸

即出，彌勒佛時得羅漢。  雖墮而仍不失法益。 

A. 「真如不減、真如不增，法界不減、法界不增，諸眾生界不減、不增，不染、不

淨。」魏 

 

出處： 

文殊微問舍利弗入禪為緣起，發揮無所有義。 

※參見《佛說文殊師利巡行經》卷 1 (CBETA, T14, no. 470, p. 510, a16-p. 511, a4)。 

四百比丘證阿羅漢，一百比丘現身入地獄。──佛說：此一百比丘以聞深法故，一觸

即出，彌勒佛時得羅漢。  雖墮而仍不失法益。 

※參見《佛說文殊師利巡行經》卷 1 (CBETA, T14, no. 470, p. 511, b8-10)： 

說此法時，彼諸比丘五百人中，四百比丘不受諸法，盡諸結漏，心得解脫；一百比丘

起於惡心，自身將墮大地獄中。 

※參見《佛說文殊師利巡行經》卷 1 (CBETA, T14, no. 470, p. 511, b14-25)： 



爾時世尊告長老舍利弗言：「汝舍利弗，莫如是說。何以故？舍利弗！此一百比丘墮大

叫喚地獄，受一觸已，生兜率陀天同業之處，以其得聞如是法故。舍利弗！此諸比

丘，若不得聞如是法門，定墮地獄。一劫盡已，乃生人中。以其得聞此法門故，應墮

地獄一劫受業，得為少受。舍利弗！此百比丘，彌勒如來初會之中，得作聲聞，證阿

羅漢，得盡諸漏。如是，舍利弗！聞此法門所得福勝，非修四禪、非四無量、非四無

色三摩跋提。何以故？若不得聞此法門者，則於生死不可得脫。我說彼人生老病死，

悲苦憂愁，號哭懊惱不可得脫。」 

A. 「真如不減、真如不增，法界不減、法界不增，諸眾生界不減、不增，不染、不

淨。」魏 

※參見《佛說文殊師利巡行經》卷 1 (CBETA, T14, no. 470, p. 511, b28-c8)： 

文殊師利言：「大德舍利弗！真如不減、真如不增，法界不減、法界不增，諸眾生界不

減、不增。何以故？彼唯言語，無人可依，無處可依，非依不依。大德舍利弗！如是

不依即是菩提，如是菩提即是解脫。若依法者是則分別；若知非作亦非非作，即是涅

槃。」 

爾時世尊告長老舍利弗言：「如是，如是！舍利弗！如文殊師利童子所說，真如不減、

真如不增，法界不減、法界不增，諸眾生界不減、不增，不染、不淨。」 

 

條目： 

〈善德天子會〉 

內容： 

310 之 35 善德天子會  唐菩提流志譯 

 340 文殊師利所說不思議佛境界經 二卷 唐菩提流志譯  ——好 

A. 文殊與佛，須菩提論法性平等義，甚明。  「空是有」「空以言說故有」──有

宗。 

B. 文殊昇忉利天，說四種行──持戒、多聞；禪定、般若；神通、大智；調伏、不放

逸。不放逸故離三，修六度，三十七道品。 

菩薩道之特性。──義明瞭，順瑜伽者說。 

C. 文殊現通，見一切功德光明世界，普賢如來；彼菩薩執智炬，與文殊來見佛。 

【按：「310 之 35 善德天子會」即《大寶積經．35 善德天子會》】 

 

出處： 

A. 文殊與佛，須菩提論法性平等義，甚明。 



※參見《文殊師利所說不思議佛境界經》卷 1 (CBETA, T12, no. 340, p. 108, a21-p. 109, 

b15)。 

「空是有」「空以言說故有」──有宗。 

※參見《文殊師利所說不思議佛境界經》卷 1 (CBETA, T12, no. 340, p. 108, b30-c12)： 

佛言：「童子！空豈是有法，而言於中有貪瞋癡？」 

文殊師利菩薩言：「世尊，空是有，是故貪瞋癡亦是有。」 

佛言：「童子！空云何有？貪瞋癡復云何有？」 

文殊師利菩薩言：「世尊！空以言說故有，貪瞋癡亦以言說故有。如佛說：『比丘！有

無生無起無作無為，非諸行法。此無生無起無作無為，非諸行法，非不有。若不有

者，則於生起作為諸行之法，應無出離。以有故言出離耳。』此亦如是，若無有空，

則於貪瞋癡無有出離。以有空故，說離貪等諸煩惱耳。」 

佛言：「童子！如是如是，如汝所說。貪瞋癡等一切煩惱，莫不皆住於空之中。」」 

B. 文殊昇忉利天，說四種行──持戒、多聞；禪定、般若；神通、大智；調伏、不放

逸。不放逸故離三，修六度，三十七道品。 

※參見《文殊師利所說不思議佛境界經》卷 2 (CBETA, T12, no. 340, p. 112, a29-p. 114, 

a11)。 

菩薩道之特性。──義明瞭，順瑜伽者說。 

※參見《文殊師利所說不思議佛境界經》卷 2 (CBETA, T12, no. 340, p. 114, a12-b14)： 

爾時，善勝天子復白文殊師利菩薩言：「大士！云何名修行菩薩道？」 

文殊師利菩薩言：「天子！若菩薩雖不捨生死，而不為生死諸惡所染；雖不住無為，而

恒修無為功德；雖具修行六波羅蜜，而示現聲聞、辟支佛行。是名修行菩薩道。 

「復次，天子！若菩薩雖於空清淨，而善示諸境，亦不取於境。雖於無相清淨，而善

入諸相，亦不執於相。雖於無願清淨，而善行三界，亦不著於界。雖於無生無滅清

淨，而善說生滅，亦不受生滅。所以者何？此調伏心菩薩，雖了知一切法空無所有，

然以諸眾生於境界中而生見著，以見著故增長煩惱。菩薩欲令斷諸見著而為說法，令

知一切境界是空。如說於空無相無願，無生無滅皆亦如是。是名修行菩薩道。 

「復次，天子！有往有復名修菩薩道。云何名為有往有復？觀諸眾生心所樂欲，名之

為往；隨其所應而為說法，名之為復。自入三昧，名之為往；令諸眾生得於三昧，名

之為復。自行聖道，名之為往；而能教化一切凡夫，名之為復。自得無生忍，名之為

往；令諸眾生皆得此忍，名之為復。自以方便出於生死，名之為往；又令眾生而得出

離，名之為復。心樂寂靜，名之為往；常在生死教化眾生，名之為復。自勤觀察往復

之行，名之為往；為諸眾生說如斯法，名之為復。修空無相無願解脫，名之為往；為

令眾生斷於三種覺觀心故而為說法，名之為復。堅發誓願，名之為往；隨其誓願拯濟

眾生，名之為復。發菩提心願坐道場，名之為往；具修菩薩所行之行，名之為復。是



名菩薩往復之道。」說此法時，會中有菩薩五百人，皆得無生法忍。」 

C. 文殊現通，見一切功德光明世界，普賢如來；彼菩薩執智炬，與文殊來見佛。 

※參見《文殊師利所說不思議佛境界經》卷 2 (CBETA, T12, no. 340, p. 114, b15-p. 115, 

a21)： 

爾時，善勝天子白文殊師利菩薩言：「大士！我曾聞有一切功德光明世界，如是世界在

何方所？佛號何等於中說法？」 

文殊師利菩薩言：「天子，於此上方過十二恒河沙佛土，有世界名一切功德光明。佛號

普賢如來、應、正等覺，在此土中演說正法。」 

善勝天子言：「大士！我心欲見彼之世界及彼如來，惟願仁慈示我令見。」 

時文殊師利菩薩，即入三昧。此三昧名離垢光明，從其身中放種種光，其光上徹十二

恒河沙佛土，至一切功德光明世界，種種色光遍滿其國。彼諸菩薩見是光已得未曾

有，合掌恭敬，白普賢如來言：「世尊！今此光明從何所來？」普賢佛言：「善男子！

於此下方，過十二恒河沙佛土，有世界名娑婆，佛號釋迦牟尼如來、應、正等覺，今

現在彼敷演法教。彼有菩薩名文殊師利，住不退轉，入離垢光明三昧，於其身中放種

種光，其光遠至十方無量阿僧祇世界，一一世界光悉充滿，是故今者有此光

明。」……眾中有菩薩名執智炬，從座而起，白言：「世尊，我今願欲承佛神力往娑婆

世界，惟願如來垂哀見許。」普賢如來言：「善男子！今正是時，當疾往詣。」…… 

此時文殊師利菩薩，復為大眾廣宣妙法，眾中有七十二那由他諸天子眾，深生信解，

發阿耨多羅三藐三菩提心。 

爾時，文殊師利菩薩於兜率天宮所為事畢，與諸菩薩、釋梵四天王等無量諸天，及一

切功德光明國土諸來菩薩，不起于坐，於天宮沒。一念之間到于佛所，皆從座起，頂

禮佛足，合掌恭敬右遶七匝。遶佛畢已，時執智炬菩薩，與其同類十億人，前白佛

言：「世尊！普賢如來致問起居，少病少惱安樂行不？」 

…… 

爾時，執智炬菩薩及所同來諸菩薩眾，入此國土，得見世尊。聽聞法故，證無生忍。

既得忍已，右遶於佛，敬禮雙足。當爾之時，此三千大千世界為之震動，是諸菩薩即

於佛前，沒而不現，須臾之頃還到本國。 

 


